
        В О В Е Д

I. ОЦЕНА НА СОСТОЈБИТЕ ШТО ТРЕБА ДА СЕ УРЕДАТ СО ЗАКОНОТ И ПРИЧИНИ 
ЗА ДОНЕСУВАЊЕ НА ЗАКОНОТ

       Причината за донесување на овој закон е Законот за изменување и 
дополнување на Законот за организација и работа на органите на државната управа 
(„Службен весник на РСМ“ број 121/24) е направена измена во делот на 
инспекторатот каде што да продолжуваат работат во состав на министерството 
истата измена треба да се направи и во Законот за  комунални дејности односно да 
се усогласи со истиот.

        II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА 
ЗАКОНОТ

       Решенијата содржани во Предлог на Законот по скратена постапка се со цел 
да се направи номотехничко усогласување, соодветна и практична примена на 
постојниот текст.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ 
БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

     Законот чие донесување се предлага не повлекува обврска за обезбедување 
дополнителни средства за неговото спроведување.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ 
НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ 
СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 
ОДДЕЛНИ СУБЈЕКТИ

Законот не повлекува обврска за обезбедување дополнителни финансиски 
средства. 

       V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ

Согласно член 175 од Деловникот на Собранието на Република Северна 
Македонија се предлага Собранието да го разгледа Предлог на законот да се 
разгледа по скратена постапка од причина што не е во прашање обемен и сложен 
закон.



ПРЕДЛОГ НА ЗАКОН ЗА ИЗМЕНУВАЊЕ НА ЗАКОНОТ ЗА КОМУНАЛНИТЕ 
ДЕЈНОСТИ

Член 1

Во Законот за комуналните дејности („Службен весник на Република Македонија“ 
број 95/12, 163/13, 42/14, 44/15, 147/15, 31/16 и 64/18 и „Службен весник на 
Република Северна Македонија“ бр. 302/20 и 255/24) во член 30 ставот (3) се 
менува и гласи:

„Државниот комунален инспекторат е орган во состав на Министерството за 
транспорт.“

Член 2

Овој закон влегува во сила со денот на објавувањето во „Службен весник на 
Република Северна Македонија“.



ОБРАЗЛОЖЕНИЕ

I.ОБЈАСНУВАЊЕ НА СОДРЖИНАТА НА  ОДРЕДБИТЕ НА ПРЕДЛОГОТ НА 
ЗАКОНОТ:

Предлог на законот содржи 2 члена.

Со членот 1 се врши усогласување со Законот организација и работа на органите 
на државната управа („Службен весник на РСМ“ број 121/24)

Со членот 2 е уредено влегувањето во сила на Законот. 

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО 
ПРЕДЛОЖЕНИТЕ ОДРЕДБИ

Решенијата содржани во одредбите од овој закон се меѓусебно поврзани.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Предложените измени и дополнувања нема да предизвикаат дополнителни 
последици.



ТЕКСТ НА ОДРЕДБИ ОД ЗАКОНОТ ЗА KOМУНАЛНИ ДЕЈНОСТИ, КОИ СЕ ШТО 
СЕ ИЗМЕНУВААТ И ДОПОЛНУВААТ

Член 30

(1) Инспекциски надзор вршат државните комунални инспектори на Државниот 
комунален инспекторат, општинските комунални инспектори и комуналните 
инспектори во општините во градот Скопје и градот Скопје.

(2) Инспекторите од ставот (1) на овој член вршат инспекциски надзор и согласно 
одредбите од Законот за забрана и спречување на вршење на нерегистрирана 
дејност.

(3) Државниот комунален инспекторат е орган во состав на Министерството за 
транспорт со својство на правно лице, има сопствена буџетска сметка како буџетски 
корисници од прва линија, самостојно спроведува постапки за вработување 
согласно со закон и одлучува за правата и обврските од работен однос.


